
1. (B —2). Nugtalar o‘rniga i unlisi yoziladigan so‘zlarni aniglang.
1) gov...rg‘a; 2) kulg..; 3) qorong"‘.; 4)xun..k; 5)sov.tkich.
A)1,3,5 B)1,3,4, C)2,3,5 D)1,2,4

2. (B —2). Qaysi qatordagi so‘zlar o‘zbek tiliga arab tilidan o‘zlashib kirgan?
A) muallim, inshoot, suiiste’mol

B) daraxt, qalam, muhabbat

C) fonus, siyoh, go‘sht

D) past, toifa, sur’at

3. (B — 2). Qaysi gapda go‘llangan kishilik olmoshi yakka shaxsga ishora qilib, hurmat
ma’nosini ifodalagan?

A) Hozir o‘quvchilar imtihonga jiddiy tayyorgarlik ko‘rishmoqda, iltimos, ularni
chalg‘itmang.

B) Bobom ko‘plab mamlakatlarda safarda bo‘lganlar, ular ziyorat qilgan maskanlarni
ko‘rishni orzu qilaman.

C) O‘simliklar tabiatning ajralmas bo‘lagi hisoblanadi, ularni asrash har bir insonning
mugqaddas burchidir.

D) Opam bilan akam Toshkentga jo‘nab ketishdi, ular hozir universitetda tahsil
olishmoqda.

4. (Q —2,4). Qaysi gapda tovush tushish hodisasi yuz bergan so‘z qo‘llangan?

A) Og‘ir jarohat olgan bemorga zudlik bilan malakali tibbiy yordam ko‘rsatilgani uning
hayotini saglab qolishga xizmat qildi.

B) Ustoz murakkab masalalarning yechimini shoshilmay, har bir bosqichini bittalab
izohlab berdi.

C) Bu tabiat ne’matlarining sanog‘i yo‘q, har biri inson hayoti uchun bebaho ahamiyatga
ega.

D) Ustoz murakkab mavzuni avval og‘zaki tushuntirib, so‘ng misollar orqali
mustahkamladi.

5. (Q —2,4). Qaysi gap tarkibida imloviy xatoga yo‘l qo‘yilgan so‘z ishlatilgan?

A) Tinchlik sevar xalqimiz doimo hamyjihatlik va osoyishtalikni gadrlab kelgan.

B) Ustozimiz nafaqat bilimdon, balki nihoyatda oliyjanob inson sifatida ham barchaga ibrat
bo‘lib kelmoqda.

C) Bayram tantanasida sahnaga chigqan bolalar oppoq liboslari bilan, aynigsa oq kiyimda
yanada fayzli ko‘rindi.

D) U uzoq yo‘l davomida juda qiziqarli fikrlar bildirgan hamsuhbat topganidan mamnun
edi.

6. (Q —2,4). Qaysi gapda ibora to‘ldiruvchi vazifasida kelgan?
A) U qilgan xatolarini eslab, hech kimga bildirmay o0‘z yog‘iga o°zi qovurilib yurardi.
B) Sen bola juda jahlimni chiqarding, gani, tezda tuyog‘ingni shiqillat-chi.



C) Nima sababdan akamning tepa sochi tikka bo‘lganini endi tushundim.
D) Baland tog‘ yoqasiga chigqanda pastlikka qarab uning yuragi orqaga tortib ketdi.

7.(Q —2,4). Qaysi gapda noo‘rin qo‘llangan so‘z ishtirok etgan?

A) Ota-onaning ko‘nglini og‘ritishdan ortiq azim gunoh yo‘q.

B) Agar yetkazilgan zararni qoplamasangiz, sudga da’vo qilaman.

C) Sohibgiron Amir Temur o°zining adolatli siyosati bilan tarixda chuqur iz qoldirgan.
D) Biz foydalanayotgan internet ta’riflari juda qulay va ancha arzon hisoblanadi.

8. (Q —2,4). Qaysi gapda ishtirok etgan iboraning omonimi mavjud?

A) Uzoq safardan gaytgach, otasi farzandlarining ko‘nglini olish uchun ularga sovg‘alar
ulashdi.

B) Davolanishdan keyin bemorning sog‘ligi ham sekin-asta iziga tushdi.

C) Bergan va’dasini bajarmagani uchun mahalla oldida uning yuzi shivit bo‘ldi.

D) Jamoada eng murakkab vazifalarni ham bajaradigan yulduzni benarvon uradigan kishi
sifatida tanildi.

9. (Q —-2.,4). Quyidagi gaplarning qaysi birida so‘z imlo qoidalariga zid ravishda yozilgan?
A) Biz oilamiz bilan yaqinda markazga yaqin joylashgan ko‘pgavatli uyga ko‘chib o‘tdik.
B) Tarixdagi eng dahshatli qirg‘inbarot urushlar millionlab insonlar hayotiga zomin
bo‘lgan.

C) Poytaxt markazida qad rostlagan osmono‘par binolar shaharga zamonaviy qiyofa
bag‘ishlamoqda.

D) Do‘stim aytgan ichakuzdi latifalar davraga ko‘tarinki kayfiyat bag‘ishladi.

10. (Q — 2,4). Qaysi javobda ajratib ko‘rsatilgan so‘zda urg‘u oxirgi bo‘g‘inga tushadi?
A) Kim bo‘lishingdan gat’i nazar, bu yerda o‘tirganlarning bari bir urug ‘ingdir, ularni
hurmat qil.

B) Attang, barcha imkoniyatni boy berib qo‘yganimizni keyin angladik.

C) Onam shamollab qolgach, unga darmon bo‘lsin deb issiq gaynatma sho‘rva
tayyorladik.

D) Biz hozir tarixiy obidalar bilan mashhur shahar markazida turibmiz.

11. (Q —2,4). Egalik qo‘shimchasi ta’sirida tovush ortishi yuz bergan gapni aniqlang.
A) Halol mehnatim bilan topgan obro‘yimni hech narsaga almashtirmayman.

B) Ko‘rgan-kechirganlarimdan shuni angladimki, do‘st tanlashda ehtiyot bo‘lish kerak.
C) Qiyin paytda dalda so‘zi aytsangiz, unga ruhiy madad bo‘ladi.

D) Konferensiyaning yakunlovchi nutqini tajribali professor so‘zladi.

12. (Q — 2,4). Qaysi gapda evfemizm qo‘llangan?

A) Yosh mo‘ygalam sohiblarining rang tanlash mahorati tomoshabinlarni hayratga soldi
B) Mahalla ahli ojizamizning to‘yiga birgalikda hozirlik ko ‘rishdi.

C) Bahor kelishi bilan tabiat butunlay o‘zgacha ko‘rinish kasb etadi.

D) Tanlovda eng iste’dodli so‘z ustalari maxsus sovrinlar bilan tagdirlandi.

13. (Q — 2,4). Qaysi gapda ko‘rsatish olmoshi to‘ldiruvchi vazifasini bajargan?
A) Xon shu kuni bo‘lgan hangomani eslab, yana achchiqglanibdi.



B) Aqalli mana shu holatning 0‘zi uchun Istiglolga ming bora ta’zim qilishga tayyorman.
C) Ko‘zlarni qalblarning tilmochi dedik, Qalblarning siriga shu bilan yetdik.
D) Shunisi quvonarliki, barcha muammolarim o‘z-o0°zidan hal bo‘lib ketdi.

14. (M — 5). Matn mazmunini aks ettirgan ma’lumotni aniqlang.

Kislotalar bu faqat kimyo darslarida uchraydigan murakkab formulalar emas. Ular
bizning kundalik hayotimizda yashirincha, lekin faol ishtirok etuvchi ‘“kuchlar’dir.
Masalan, siz nonushtada yegan mevalardagi yoqimli nordon ta’m — aslida kislotaning
“Imzosi”. Limon, kivi, hatto pomidor — ularning barchasida tabiiy kislotalar bor. Bu
kislotalar ozig-ovqatni nafaqat ta’mlaydi, balki saqlanishini ham osonlashtiradi, shuning
uchun limon sharbati go ‘shtni yumshatadi yoki sabzavotni tezroq pishiradi.

Inson organizmi ham kislotalarsiz yashay olmaydi. Oshqozondagi tuz kislotasi
ovqatni parchalaydi, zararli mikroblarni o ‘ldiradi. Hatto bizning hujayralarimizda sodir
bo ‘ladigan minglab kimyoviy reaksiyalar ham maxsus kislotalar ishtirokida kechadi. Eng
qiziq tomoni — bizning DNKimiz (genetik kodimiz) ham dezoksiribonuklein kislota deb
nomlanadi!

A) Kislotalar kundalik turmushda uchrasa-da, ularning asosiy ahamiyati faqat ozig-ovqat
mahsulotlariga nordon ta’m berish bilan cheklanib, hal giluvchi o‘rin tutmaydi.

B) Kislotalar kundalik turmushda uchrabgina qolmay, inson organizmidagi muhim
kimyoviy jarayonlar hamda genetik tizim faoliyatida ham bevosita ishtirok etadi.

C) Kislotalar kundalik turmushda uchrasa-da, inson organizmidagi hayotiy reaksiyalar
bilan uzviy alogador emas.

D) Kislotalar kundalik turmushda uchrasa-da, tabiiy biologik tizimlar faoliyatida yetakchi
omil hisoblanmaydi.

15. (M — 5). Matn mazmuniga mos xulosani aniglang.

Bu dunyoda hamma narsaning javobi bor deydilar. To ‘g ‘ri gap! Ammo bu dunyoda
javob qilinmaydigan narsalar ham bo ‘ladi. Sen birovga yaxshilik qgilsang, javobini kutma.
Undan qaytmasa, boshqadan qaytadi. Birov senga yomonlik qilsa, javob berma. Sendan
qaytmasa, boshgadan qaytadi!

A) Adolat kishining boshqgalarga gilgan yaxshiliklari bilangina o‘lchanadi, shuning uchun
ularni hisoblab borish lozim.

B) Har kim o‘z qilganlarining og‘irini o‘zi ko‘taradi, chunki yaxshilik qilish og‘ir va
yomonlik qilish esa oson.

C) Yaxshilik qilib javob kutish minnat gilgandek gap, shuning uchun yaxshilikni hamma
ko‘radigan paytda qilish kerak.

D) Bu hayotda har bir amal — yaxshimi yoki yomonmi — izsiz ketmaydi, yaxshilik oxir-
oqibat egasini topadi.



